
 

 

     

 
 

 
 

 
 
 
 
Belaunaldi arteko topaketak. Talo dastaketa 
eskoletan, Euskararen Egunean 
 
 
Euskararen  Egunean  talo  lantegiak  antolatzen  dituzte  herriko  eskolan.  Adinekoak  eskolako 
jantokira joaten dira, haurrekin batera taloak egitera eta jatera.  
 
Taloak  egiteko  tradizioa  oso  aspaldikoa  da  ArraƟako  bailaran,  baina  ohitura  galtzen  joan  da 
belaunaldi gazteen artean. Duela bost urte hasi ziren ekintza hau egiten Euskararen Egunean 
(abenduaren  3an),  eskolak  berak  dinamizatuta  eta  udaleko  teknikarien  laguntzarekin.  Hala, 
eskolako urteko planetan sartu da. 
 

1. Erakunde sustatzaileak 
 

Igorreko Eskola  
Igorreko Udala  
Jubilatuen Elkartea 
 

2. Erakunde mota 
 
Publikoa  
 

3. Xede taldea 
 
Herriko eskola eta adinekoen elkarteak. Horrelako ekimenen bidez, haur eta gazteek 
adineko  pertsonen  inguruan  duten  ikuspegiaz  hausnarketa  egin  nahi  da, 
adinekoengandik  ikas  dezaten,  eta  adinekoei  aukera  eman  nahi  zaie  gazteen 
portaera eta pentsaera ezagutzeko eta jakintza partekatzeko. 
 

4. Lurralde eremua 
 
Igorre (Bizkaia) 

Komunikazioa 
eta informazioa 

Partaidetza eta 
gizarte ehuna 

Errespetua eta 
inklusioa 



 

 

5. Egoera 
 
Amaituta 
 

6. EƟketak 
 
Belaunaldi artekoa, partaidetza, kultura, Bizkaia 
 

7. Helburuak 
 
Belaunaldi arteko ekintza honekin Euskal Herriko ohiturei eutsi nahi zaie. 
 

8. Metodologia 
 
Eskolako  irakasleak  arduratzen  dira  ordutegiaren  eta  beharrezko  materialen 
inguruko  antolaketaz,  parte  hartuko  duen  ikasle  kopuruaren  arabera.  Udaleko 
euskara  teknikariak  ekintzarako  behar  diren  elikagaiak  erosten  ditu.  Adinekoen 
Elkarteak behar beste adineko bidaltzen ditu ekimenean parte hartzera.  
 
Taloak elkarrekin egiten dituzte (batzuek irakatsi eta besteek egin). 
 
Ikasle  taldeak  txandaka  joaten  dira  ikastetxeko  jantokira,  eta  bertan  adinekoekin 
elkartzen dira. Adinekoak arduratzen dira taloak egiteko masaz, eta azalpen labur bat 
ematen diete  ikasleei. Ondoren,  gazteek  beren  taloak oratzen  dituzte mahaietan, 
adinekoek gainbegiratuta. 
 

9. Alderdi berritzaileak 
 
Euskal  kulturari  eusteko  antolatutako  ekintza  honen  bidez  belaunaldien  arteko 
topaketak ere sustatu nahi dira. 
 

10.  Ebaluazioa eta emaitzak 
 
Eskolak ebaluazio kualitaƟboa egiten du, irakasleen, adinekoen eta gurasoen iritziak 
kontuan hartuta. Ebaluazio hori ikasturteko txosten pedagogikoan jasotzen da. Era 
berean, ikasleen kopurua eta parte hartzea ere neurtzen dira urtero, kuanƟtaƟboki. 


